
Kirkjubøur, Velbastaður 
og Tórshavn 

Eftir Karl Gustav Ljunggren. 

Av teimum trimum nøvnunum Kirkjubø, Velbastað og 
Tórshavn eru tvey — at vísa seg — lætt at greiða, meðan 
hitt triðja, Velbastaður, hevur verið heldur torført, hóast 
royndir hava verið gjørdar at greiða hetta navn. Her verður 
roynt at seta hesi trý nøvn í samband hvørt við annað 
eftir nýggjari kanningum viðvíkjandi nøvnum av slagnum 
Kirkjubøur. 

1 ritgerð, navnborin ítKirkjuból*1), hevur Ólafur Lárus^ 
son, professari, viðgjørt navnið Kirkjuból og veit hann frá 
at siga ikki færri enn 26 íslendskum dømum. Hugsandi 
er, at hesi nøvn bert vóru so vorðin, tí at hesir garðar 
einaferð hava verið kirkjuogn, og tað er líkt til at kirkju-
ból eisini viðhvørt verður nýtt í somu merking sum kirkjw 
land. Men Ólafur Lárusson vísir eisini á ógvuliga trúligan 
hátt, at Kirkjuból sum navn merkir, at har einaferð hevur 
verið kirkja á garðinum. Og hann heldur eisini, at nøvn* 
ini munnu vera reiðuliga gomul — frá fyrstu tíð tá kristnin 
var boðað í landinum. Her styðjar hann seg við frágreið* 
ingar úr Landnámabók og úr søgu Ólavs Trygvasonar um 
ein einbýlismann, Ásolf, sum komin var úr írlandi til ís* 

i) Árbók hins Islenzka Fornleifafelags 1937-1939 bls. 19 £f. 

lands og hevði sett seg niður á Akranesi, og framvegis 
verður har eisini sagt frá, at kirkja seinni var bygd har 
«kofinn» hjá einbýlismanninum stóð. Plássið kom tí at eita 
Kirkjuból. Landnámadeildin í Hauksbók hevur í staðin 
Kirkjubólstaðr, ein formur sum annars ikki er til í íslandi, 
men sum Ó. L. vísir á er kendur í Hetlandi (Kirkabister)1) 
og Orknoyum (Kirbister o. a.) og kanska eisini í einum føri 
er at hóma í Føroyum: Chr. Matras heldur kanska vera 
líkt til, at bygdin á Kirkju í Fugloy einaferð hevur itið 
*Kirkjubólstaðr2). 

Um felagsnevnið kirkjubær er Ó. L. fáorðaður og nevnir 
bert, at tað altíð í Grágás og aðrastaðni er vant at merkja 
«kirkjustaður». 

Eftir øllum brøgdum at døma er tað óawarandi av kann== 
ingum Ólafs Lárussonar at Hugh Marwick doktari í verki 
sínum «Orkney Farm Names» 1952 bls. 233 f. er farin 
undir at greiða tey tíggju KirbisterjKirbuster<Kirkjuból-
staðr, sum eru í Orknoyggjunum. Nær um allir eru vala^ 
garðar, og Marwick heldur, at teir av skattaviðurskiftunum 
at skilja o. t. mugu vera úr tíðini undan Haraldi Hárfagra.' 
Tá vóru Orknoyggjar enn heidnar; tær vóru ikki kristn>= 
aðar fyrr enn um leið 995 av Ólavi Tryggvasyni. Eisini 
Marwick vísir á hina beint nú nevndu frágreiðingina í 
Landnámabók um Ásolf einbýlismann sum, ið hvussu er 
óbeinleiðis, var orsøk til navnið Kirkjuból/Kirkjubólstaðr 
á Akranesi. Hann leggur aftrat eina næstan samsvarandi 
viðmerking um annan kristnan útflytara til íslands, Ketil 
in fíflska, sum kom úr Suðuroyggjum (Hebridunum) og 
festi búgv í Vestur^Skaptafells sýslu á einum stað, sum 
síðan var kallað Kirkjubaer. Samsvarandi Marwick er líkt 
til at Kirbister=navnið á Orknoyum hevur sama uppruna 
— at nøvnini av hasum slagnum eru so nógv kann komast 
av tí, at Orknoyggjarnar vóru so nær kristnari trúboðstøð. 

1) J. Jakobsen, Shetlandsøernes Stednavne bls. 80 (Aarb. f. nord. 
Oldkynd. 1901). 

2) Chr. Matras, Stednavne paa de færøske Norðuroyar bls. 15. 

í gjøllari rannsókn av ritgerð Marwicks gevur Magnus 
Olsen í Maal og minne bls. 116 f. Marwick (og Ólafi 
Lárussyni) fullt viðhald. Hann leggur dent á tann roynda 
lut, at hvørki Kirkjuból ella Kirkjubólstaðr eru til í Noregi. 
Har afturímóti eru einir tíggju Helgibólstaðir og ein Ve= 
bólsstaðr, sum óivað allir vísa aftur í heidna tíð. Hesi 
viðurskifti styðja Ólaf Lárusson og Marwick munandi í 
prógvførslu teirra um at hesi nøvn eru avgomul. 

Um elstu søgu Kirkjubíggjar í Føroyum vita vit ógvu* 
liga lítið. Tá ið Føroyar um ár 1100 fingu biskup fyri seg, 
festi hann búgy í Kirkjubø, har seinni var farið undir dóm* 
kirkjuna, sum aldrin var gjørd liðug. Hví valdi bispurin 
hetta pláss fram um onnur? Ein orsøkin kann hava verið, 
at kristnin longu hevði so fastar røtur har, at tað hevur 
verið ein fyrimunur, at bispasetrið kom at vera har. Eru 
hesar áðurnevndu áskoðanir um aldurin á nøvnunum 
Kirkjuból, Kirkjubólstaðr og Kirkjubær í Orknoyum og 
íslandi beinar, ber til at halda og eigur at vera hildið, eis« 
ini hvat Føroyum viðvíkur, at Kirkjubøur er eitt gamalt 
navn, eitt minni um tíðina, tá kristnin kom til landið, at 
navnið við øðrum orðum er einasti farvegur eftir viður^ 
skiftum í Føroyum lík tí, ið sagt er um Ásolf ella Ketil 
in fíflska. 

So statt ber til at spyrja: Var tað bert av tilvild at 
kristnin kyknaði upp á hesum plássi, ella kann tað hava 
verið okkurt serskilt, sum kom at vera avgerandi fyri hetta? 
Hugsandi er, at rannsókn á næstu grannabygd Kirkju* 
bíggjar, Velbastað, ið liggur somumegin á oynni bert 5 km 
í útnyrðing, kann greiða henda spurning. 

Velbastaður er einasta føroyska bygdanavn, sum hevur 
endingina =staður. Navnið verður skrivað 1584 Valbøsted, 
Valbysted, 1590 Valbøstedt, 1600 Velbostad, 1613 Velbu* 
stadt, 1622 Velbestad o. s. fr.'J. Dr. Jakob Jakobsen, sum 
hevur viðgjørt navnið í rannsóknararbeiði sínum «Strejflys 

!) Fyri hesi dømi úr jarðabókum og roknskaparbókum eri eg Chr. 
Matras professara takksamur. 

2 

over færøske stednavne*1), ið legði støðið undir føroyska 
staðanavnagrannsking, vísir av røttum á tað løgna, at seinni 
liðurin er í eintali, meðan bæði ísland og Noreg hava teir 
vælkendu fleirtalsformarnar Bjarnastaðir, Kárastaðir o.s.fr. 
At navnið er so einsært vil hann, ið hvussu er fyri ein 
part, greiða við at vísa á, at bygdirnar í Føroyum at kalla 
allar eru við sjógvin, og at tað tí ikki hevur verið burtur 
við at navnbera tær «efter kystens forskellige formationer.» 
Fyrri liður í orðinum er honum meiri bágin. Hann rongir 
— óivað av røttum — eldri uppskot um, at navnið skuldi 
verið gamalt *Velbústaðr við merkingini «det vel bebyggede 
bosted» og heldur, av tí at íslendsku nøvnini við endingí 
ini =staðir næstan altíð hava persónnavn í fyrra liði, vera 
líkt til, at Velba= vísir á hvørsfall av mannsnavni, navni 
á tí niðursetumanni, sum einaferð í fyrndar tíð hevur fest 
búgv har. Hetta "Velbi kann vera komið av '"Vilbi = *ViU 
bjgrn ella *Valbi = Valbjgrn eins og Arnbjgrn, Sigbjgrn 
verða til Ambi, Sibbi. Tó má Jákup doktari viðganga, at 
tað er ikki lætt at greiða e=ljóðið í '"Velbi, annaðhvørt tað 
kemur av *Vilbi ella '"Valbi — Hann verður noyddur at nýta 
uppfatanina um antin yngri i=umljóð, ið ger um seg í støð* 
um, ella sjálvljóðsfirring (ídissimilasjón) í eldri ""Valbastaðr. 

í hesum skili er kanska ikki verri enn ilt at royna at 
greiða orðið á nýggjan hátt, hóast tað í fyrstu atløgu kann 
tykjast næstan líka trupult úr ljóðligum sjónarmiði. Eg 
havi hugsað mær til, at Velbastaður í roynd og veru er 
sama navn sum hitt norska Vebólstaðr, sum Magnus Oh 
sen hevur heft seg við í síni áðurnevndu grannsking av 
frágreiðingini hjá Ólafi Lárussyni og Marwick av nøvn» 
um av slagnum Kirkjubólstaður. Hetta navnið, ið nú er til 
í forminum Vebbestad í Kvæfjord, Tromsfylke, kemur 
fyrstu ferð fyri í forminum (av) Vebolstad (Aslak Bolts 
jordebok 1430—1440). K. Rygh leggur út navnið2) sum «et 
helligt Bosted eller en Gaard, som paa en eller anden 

1) Festskrift til Ludv. F. A. Wimmer 1901 bls. 74 f. 
2) Norske Gaardnavne 17:7. 

Maade er knyttet til en Helligdom» og skilar til, at niður* 
setuviðurskiftini har á plássinum ógvuliga væl samríma við, 
at har hevur verið hov ella onkur annar halgidómur. Eitt 
navn Veibost frá okkara tíð í Møre og Romsdals fylke 
verður somuleiðis skrivað í jarðabók Aslaks Bolts (af) 
Vebolstaáum. Seinni verður navnið skrivað Vigbostad 
(1513-1521), Veidebostadh (1530) o. s. fr. O. Rygh greiðir 
frá í N G 13:180, at hin elsti formurin ikki kann vera 
beinur við tað at navnið má hava samband við navnið á 
tí sundinum, Vegsund (kanska eftir oyggjarnavninum *Veig), 
har garðurin er. Hetta tekur K. Rygh upp aftur í sam* 
bandi við viðgerðina av Vebbestad í Troms fylke. Tann 
atfinning kann vera gjørd at hesum, at elsti formurin tó er 
úr álítandi keldu, og at tað ikki er óhugsandi, at yngri 
navnaformar seinni hava lagað seg eftir orðinum Vegsund 
— eg haldi bart út vera beinast atferðarliga at royna slíka 
útgreiðing1). Ið hvussu er, er dømið úr Troms í sjálvum 
sær nóg mikið til at ásanna, at staðarnavnið Vebólstaðr 
hevur verið til í fyrndartíð. 1 føroyskum eru nógv dømi 
um stavskifti (metatesu) t. e. umbýtan av tveimum hjáljóð* 
um, ið standa saman. Serliga er tað líkt til at l her sum í 
nógvum øðrum málum hevur lyndi til at býta um við 
annað hjáljóð og kemur fram um hetta: elva<efla, talv< 
tafl, striltin < *stritlin, sjølka = nor. bygdamál stjokla, klingra 
<kringla, krutla<klutra2). Eitt staðarnavní Eysturoy 5eívín= 

!) I tíðarritinum Svenska landsmál 1950 bls. 135 ff. havi eg viðgjørt 
eitt navn, sum letur til at vera eitt reiðiliga gott samdømi. Hitt hals 
Iendska sóknarnavnið Knared hevur verið hildið at bera í sær kná' og 
skal sipa til onkran bug á eini á, ið rennur har. Tann elsti navna» 
formurin Knarruth (Ribesárbogen) vísir at henda frágreiðing er skeiv. 
Eg haldi meg hava víst, at Knarruth, sum eg haldi vera lagað eftir orð» 
inum knarr «knørrun> ógvuliga væl kann vera umlagað til Knáred seinni 
av samanfelling við orðið kná', men tað tykist ikki gjørligt at greiða 
formin Knarruth, um fyrri liður upprunaliga hevur verið kna>. 

2) Sí eisini M. Hægstad, Vestnorske maalføre fyre 1350 II 2:132 f., 
H. Hamre, Færeymálet i tiden 1584—1750 bls. 42 f. og bókmentirnar, 
ið har eru nevndar. 

di (1584 Seblennde) man vera eldri "Seflendi og Mikladalur 
verður 1613 skrivað MylkedaV). Somuleiðis má Vebólstaðr 
koma til at eita *Velbostaðr. Viðvíkjandi sjálvljóðinum í 
fyrsta stavilsi skuldi einki løgið vera í tí at *vebóU > velbo= 
>valbo», í føroyskum skrivað valbo= (soleiðis sum elstu 
dømini vísa). Hitt gamla vestnorrøna bólstaðr er ikki til 
longur í føroyskum; men bústaður finst. Tá fyrri formur 
er burtur skuldu líkindini til /=stavskifti gjørst serliga góð. 
Av hesum — kann ætlast — av onkrari orsøk, ið nú ikki 
er ávísandi, at hitt óherda o verður umskift við a ella 
kanska heldur lækkað til eitt meir og meir a=líkt ljóð, og 
úrslitið er so vorðið nútíðarformurin Velbastaður2). 

Henda útlegging hevur fleiri eyðskildar fyrimunir, sum 
hin síðst nevnda ikki heilt greiða ljóðbroytingin *Velbo' > 
Velba tykir mær lítið vega ímóti. í fyrstu atløgu verður 
eintalsorðendingin =staður (í staðin fyri =staðir) heilt nát* 
túrlig. 1 øðrum umfari kann vera víst á eitt vælkent før* 
oyskt ljóðbrigdi, Z=stavskifti, í staðin fyri onkra ikki ávísta 
ljóðbroyting *Valba= ella *Vilba > Velba. í triðja lagi kemur 
ein fram á staðanavn, sum eisini er kent úr Noreg, VebóU 
staðr. 

Tí verri eru vánirnar til at bera óvikandi prógv ógvu* 
liga lítlar, men er henda útleggíng rætt, verður navnið 
Velbastaður sum higar til lítið hevur verið givið gætur 
eitt hitt merkiligasta í Føroyum. Tað minnir so á, at her 
hevur staðið ve, áðrenn kristnin varð boðað, heiðin halgi* 
staður, sum hevur verið skúgvaður til viks, av einari kristn^ 
ari kirkju, ið beinan vegin hevur verið gjørd har nám^ 
indis, sum so langt aftur í tíðina, ið vit hóma hevur verið 
Føroya fremsti halgidómur. Eisini veið kann hava verið 
miðstøðuhalgidómur — tann lega tað hevur havt miðskeiðis 

1) H. Hamre n.r. bls. 52 f. 
2) Sbr. at staðanavnaendingin bø(ur) í Suðuroy í vissum førum er 

vorðin sba: Sutxnbø, Froðbø, Hvalbø, framborið sum somba, fribba, 
kvalba. Si J. Jakobsen, Strejflys bls. 73, H. Hamre n. r. bls. 35. 

í oyggjunum, styðjar enn meir hesa hugsan1). Tað skil, 
sum nógvastaðni kann vera víst á, at kristna kirkjan ofta 
fær sína fyrstu miklu miðstøðu nær heidnum halgistøðum, 
tykist eisini hóska í Føroyum, og Kirkjubøur kemur í 
hesum førum í somu støðu sum Lund og Roskilde, Upp* 
sala og Viborg og nógv onnur dómkirkjustøð. 

Við teirri útlegging, sum navnið Velbastaður her hevur 
fingið, haldi eg eisini, at hetta navnið og Tórshavn á ymsan 
hátt lýsa hvørt annað. Tórshavn er gamalt navn; sagt verður 
í Færeyingasøgu, grein 5: «bingstoð peira Færeyinga var 
í Straumsey ok par e r hofn sú, er beir kalla bórshofn.* 
Navnið ber óivað í sær gudanavnið Tórur, og tað liggur 
nú nær fyri at seta gudanavnið Tórur í samband við tann 
halgidóm útsynningsmegin á Streymoy, sum vit her hava 
kannað. Eg skjóti upp, at sambandið verður skilt soleiðis. 
Fólk vestanfyri á Streyrnoynni og úr oyggjunum sunnan 
fyri og vestan fyri eru sjálvandi — tá vindur og streymur 
hava verið til vildar — farin við bát beina leið til halgis 
dómin (og seinni til Kirkjubíggjar) á hini berligu og á* 
rendu strondini. Men í ringum líkindum, t. e. ofta, hava 
menn verið noyddir at seta upp á næstu kyrruplássum. 
Hetta plássið hava teir sanniliga funnið í teirri víkini 
eystanfyri á Streymoynni 5—6 km í landnyrðing av Velba* 
stað, har Tórshavn er uppkomin. Fyri fólk eystan av Streym» 
oynni, úr Eysturoy og Norðuroyggjum sum leitaðu til 
veið, var longu úr upphavi henda víkin náttúrligasta 
lendingarplássið. Ur hesum plássum er nógv lagaligari at 
fara til Velbastaðar yvir land úr Havnini enn við báti, tá 
farast mátti hina longru leiðina fyri Kirkjubønes. Tí var 

!) J. Jakobsen, Strejflys bls. 73 f. heldur, at Hov, í Hovi á eysturs 
síðuni á Suðuroy ber í sær týdningin «garður». Aðrastaðni í Norður* 
londum verður hitt sjálvstøðuliga Hof og eisini orðendingin ^hof mest 
brúkt um heiðin halgistøð, tí tykist hóskiligast at leggja út navnið úr 
Suðuroy á sama hátt. Jákup doktari meinar, at Hov áður var høvuðs« 
garður í oynni, og hetta bendir helst á at týdningurin eisini her er 
«halgidómur, gudahús*. 



14 Kirkjubøur, Velbastaður og Tórshavn 

ikki annað at vænta, enn at havnin, haðani fjøldin leitaði 
til kendan Tórshalgidóm, kom at eita Tórshavn. At plássið 
seinni kom at vera ein miðdepil í landinum — ting* og 
handilsstaður — var sjálvandi tí at tað lá so væl fyri. 

Eftir míni hugsan, sum eg í fáum orðum havi roynt at 
greiða frá, minna hesi trý viðgjørdu nøvnini á týdningar* 
miklan part av Føroya søgu, har aðrar keldur einki hava. 
Ein miðstøðuhalgidómur, vígdur — ið hvussu er í fyrstu 
atløgu — Tóri, hevur so statt verið í útsynningshorninum 
á Streymoynni. Ferðasambandið hagar hevur verið stórur 
stuðul fyri at Tórshavn hevur ment seg og hevur sermerkt 
sjálvt navnið. "Vebólstaðr mátti víkja fyri Kirkjubø, men 
Tórshavn lá líka høgliga fyri miðstøðu kristninnar og hevur 
ment seg meir og meir. 


